
HARBIY IJTIMOIY ISH VA HARBIY MADANIYATNING HARBIY XIZMATCHILAR 
FAROVONLIGINI TA’MINLASHDAGI ROLI 

 
Аnnotatsiyа. “Vatan himoyasi” tushunchasining milliy va ma’naviy qadriyatlar bilan aloqadorligi, 

yoshlarning mudofaaviy ong va madaniyatini yanada yuksaltirish davlat siyosatining ustuvor yo‘nalishlari 
qatoriga kirganligi, milliy istiqlol g‘oyasining asosiy tushuncha va tamoyillariga asoslangan holda mudofaaviy 
madaniyatga yangicha qarash va yondoshuvlar shakllanayotganligi maqolada alohida ko‘rsatib o‘tiladi. 
Respublikamizda harbiy xizmatchilarning hushyorligini oshirish, mustahkam iroda, hayotiy va professional 
ko‘nikmalarni ularning ongiga singdirish, ichki hamda tashqi tahdidlarga qarshi immunitetni mustahkamlash, 
buning uchun esa, qo‘shinlarda sog‘lom ma’naviy-axloqiy muhitni qaror toptirish, tarbiyaviy va ta’limiy ishlar 
samaradorligini, ta’sirchanligini oshirish har qachongidan ham muhim ekanligi haqida fikr yuritiladi. 

 Kalit so‘zlar: harbiy qadriyatlar, harbiy ijtimoiy ish, harbiy madaniyat, harbiy marosim, harbiy do‘stlik, 
ijtimoiy masala.  

THE ROLE OF MILITARY SOCIAL WORK AND MILITARY CULTURE IN IMPROVING 
THE WELL-BEING OF SERVICEMEN 

 
Аbstract. The article shows that the concept of "protection of the Fatherland" is associated with 

national and spiritual values, that further improvement of the defense consciousness and culture of 
youth is one of the priorities of state policy, that a new view and approach to defense culture is formed 
on the basis of the basic concepts and principles of the idea of national independence. In our republic, it 
is more important than ever to increase the vigilance of military personnel, to educate in their minds a 
firm will, vital and professional qualities, to strengthen immunity against internal and external threats, 
and for this to establish a healthy moral and ethical environment in the troops, to increase the efficiency 
and effectiveness of educational and educational work. 

Keywords: military values, military social work, military culture, military ritual, military 

Аннотaция. В статье показано, что понятие «защита Отечества» связано с нatsiональными и 

духовными ценностями, что дальнейшее повышение оборонного сознания и культуры молодежи 
является одним из приоритетов государственной политики, что новый взгляд и подход к оборонная 
культура формируется на основе основных понятий и принципов идеи нatsiональной независимости. В 
нашей республике как никогда важно повышать бдительность военнослужащих, воспитывать в их 
сознании твердую волю, жизненные и профессиональные качества, укреплять иммунитет против 
внутренних и внешних угроз, а для этого устанавливать здоровый нравственный и этической среды в 
войсках, повысить эффективность и результативность воспитательной и воспитательной работы. 

Ключевые слова: воинские ценности, военно-социальная работа, военная культура, военный 
обряд, воинская дружба, социальная проблематика.  

Kirish. Jahonda global miqyosda shiddatli oʻzgarishlar yuz berayotgan, xalqaro 

maydonda kuchlarning yangi nisbati shakllanayotgan bir sharoitda yangi tahlikalar paydo 

boʻlmoqda, bu holat dunyo mamlakatlarini yuzaga kelayotgan muammolarga munosib yechim 

topish, siyosiy va iqtisodiy strategiyalarni yangilashga majbur qilmoqda. Insoniyat duch 

kelayotgan koʻplab muammolarni, mamlakatda tinchlik, xavfsizlikni taʼminlash, ekstremizm va 

terrorizmga qarshi kurashish, iqlim oʻzgarishining salbiy taʼsirini kamaytirish, pandemiya va 

boshqa tabiiy ofatlar bilan kurashish kabi muammolarni hal etish jarayonlariga armiyani faol 

jalb qilishni talab etmoqda. Shundan kelib chiqib, har bir mamlakat oʻzining harbiy ijtimoiy 

sohasini, ham maʼnaviy, ham iqtisodiy jihatdan rivojlantirishga alohida eʼtibor qaratib, 

mamlakat xarajatlarining asosiy qismini shu sohaga yoʻnaltirmoqda.  

Dunyoda mamlakat mudofaasining asosiy koʻrsatkichi haqiqiy vatanparvar, maʼnan 

yetuk, tajribasi va bilimini Vatanga baxshida etuvchi avlodni shakllantirish, davlat 

boshqaruvining yuksak samaradorligi, harbiy sanoatning toʻgʻri strategiyasi, zamonaviy qurol 

va texnikalar ishlab chiqarish bilan izohlanadi. Hozirgi sharoitdan kelib chiqib, barcha 

mamlakatlar harbiy sohani rivojlantirishning zamonaviy mexanizmlarini ishlab chiqishga katta 

eʼtibor qaratmoqda.  

Oʻzbekistonda soʻnggi yillarda harbiy sohaga munosabat tubdan oʻzgardi. Harbiy sohani 

isloh qilish, harbiy qoʻshinlarni har tomonlama rivojlantirishning tezkor mexanizmlarini ishlab 

chiqish, shaxsiy tarkibning maʼnaviy-ruhiy holatini yaxshilash, ijtimoiy himoya tizimini 

takomillashtirish strategik vazifalardan biriga aylandi.  

Mavzuga oid adabiyotlar tahlili. Maʼlumki, vatanparvar — bu kishilarning ona yurtiga, 

oʻz oshyoniga muhabbati va sadoqatini ifodalaydigan tushunchadir. Vatanparvarlik barcha 

kishilar, xalq, millatlar uchun umumiy boʻlgan, asrlar davomida sayqallanib kelgan 

umuminsoniy tuygʻu, maʼnaviy qadriyatlardan biri. Tarixiy jihatdan Vatanparvarlik 

kishilarning oʻz vatanlari taqdiri bilan bogʻliq ijtimoiy rivojlanish, xalqlarning oʻzlari 

yashayotgan hududning daxlsizligi va mustaqilligi yoʻlidagi kurashi jarayonida takomillashib 

kelgan his-tuygʻular jamlanmasi hamdir. Bu vatanning oʻtmishi va hoziri bilan faxrlanishda, 

uning manfaatlarini himoya qilishda namoyon boʻladi. Vatanni sevish iymondandir deb ham 

bejizga aytishmagan. Vatanparvar insonlar vatanimizda juda ham koʻp uchraydi. 

Bugungi kunda Oʻzbekiston jamiyatida dolzarb va muhim ahamiyatga ega 

muammolardan biri samarali ijtimoiy himoya va aholining turli qatlamlarini, shuningdek, 

harbiy xizmatchilar va ularning oila aʼzolarini qoʻllab-quvvatlash, ijtimoiy ishni rivojlantirish 

masalasidir. Buni muvaffaqiyatli hal etish uchun faoliyatning turli sohalaridagi mutaxassislar, 

https://doi.org/10.47390/SP1342V3I11Y2023N89
https://uz.wikipedia.org/wiki/Xalq
https://uz.wikipedia.org/wiki/Millat
https://uz.wikipedia.org/wiki/Vatan

jumladan, ijtimoiy masalalarning turli nazariyalari hamda hal qilish usullarini egallagan 

professional ijtimoiy ishchilar kuchlarini birlashtirish zarur.  

Yoshlarni harbiy-vatanparvarlik ruhida tarbiyalash – millati, tili va kasbidan qatʼi nazar, 

yoshlarda Vatanga sadoqat tuygʻusini shakllantirish, ularni oʻz fuqarolik burchi va konstitutsion 

majburiyatlarini bajarishga, jamiyat va davlat manfaatlarini himoya qilishga qodir shaxslar etib 

tarbiyalashga yoʻnaltirilgan davlat organlari, jamoat birlashmalari va tashkilotlarining koʻp 

bosqichli, tizimli, maqsadli va muvofiqlashtirilgan faoliyatidir. 

Yoshlarni harbiy-vatanparvarlik ruhida tarbiyalashdan koʻzlangan asosiy maqsad – 

yoshlarda jamiyatning turli tarmoqlari, ayniqsa, harbiy soha bilan aloqador boʻlgan davlat 

xizmati turlarida faollik koʻrsatish, tinch va harbiy sharoitda Konstitutsiya va harbiy burchga 

sadoqatli boʻlish, ularda oʻz yurti va xalqi taqdiri uchun yuksak masʼuliyat va javobgarlik kabi 

muhim xususiyatlarni shakllantirishdan iborat.  

Yoshlarni harbiy-vatanparvarlik ruhida tarbiyalashda quyidagilar asosiy vazifalar etib 

belgilanadi: 

yoshlarni milliy gʻoya va Oʻzbekiston Respublikasiga, uning xalqi va Prezidentiga 

sadoqat ruhida tarbiyalash, ularning qalbi va ongiga Vatan himoyasi sharafli va muqaddas 

burch ekanini chuqur singdirish; 

qadimiy tariximiz va madaniyatimiz, jonajon Vatanimizning mustaqilligi va ravnaqi 

yoʻlida fidokorona kurashgan milliy qahramonlarimiz bilan faxrlanish, ularga munosib boʻlish 

tuygʻusini shakllantirish, milliy armiyamizning qudrati va salohiyatiga boʻlgan ishonchni 

kuchaytirish; 

milliy armiyamizga jismonan baquvvat va maʼnan yetuk yoshlar zarurligi, harbiy xizmat 

har bir Oʻzbekiston fuqarosi uchun muqaddas burch ekani haqidagi tushuncha hamda bu 

boradagi nazariy-amaliy koʻnikmalarni mustahkamlash; 

yoshlarda yon-atrofimiz va jahonda roʻy berayotgan siyosiy-ijtimoiy jarayonlarga milliy 

manfaatlarimizdan kelib chiqqan holda yondashish koʻnikmalarini, turli ichki va tashqi 

tahdidlarga qarshi mafkuraviy immunitetni shakllantirish; 

jangovar harakatlarga moslashish, har qanday murakkab vaziyatlarda tezkor va 

mustaqil qaror qabul qilish, zamonaviy harbiy texnika vositalaridan samarali foydalanish 

malakasiga ega yoshlarni tarbiyalash; 

Oʻzbekiston manfaatlarini nafaqat harbiy sohada, balki hayotning barcha jabhalarida, 

har bir qadamda himoya qilishga tayyor turish, yurt uchun fidoiy boʻlish – bu bugungi kun talabi 

ekanini hayotiy misollar va taʼsirchan vositalar bilan yoshlar ongiga singdirib borish. 

Harbiy madaniyat, shuningdek, harbiy ijtimoiy ish qoʻshinlarning jangovar faoliyatini 

maʼnaviy va psixologik qoʻllab-quvvatlashning eng muhim tarkibiy qismi boʻlib, Qurolli 

Kuchlarning ijtimoiy-huquqiy rejimini taʼminlashga qaratilgan tashkiliy, huquqiy va tarbiyaviy 

chora-tadbirlar tizimidir. Harbiy ijtimoiy ish harbiy xizmatchilarning qonuniy huquqlarini 

himoya qilishga, ularning ijtimoiy ehtiyojlarini qondirishga, munosib ijtimoiy-huquqiy maqom 

va ijtimoiy-psixologik farovonlikni taʼminlashga qaratilgan. Bu vazifalarning hal etilishi harbiy 

xizmatchilarning fidokorona harbiy mehnatga psixologik tayyorgarligini taʼminlashning 

muhim shartidir. 

Qurolli Kuchlarda tashkil etilgan harbiy ijtimoiy ish quyidagi masalalarni qamrab oladi: 

― harbiy xizmatchilarning oʻz funksional majburiyatlarini toʻliq bajarishi, Oʻzbekiston 

Respublikasi Konstitutsiyasida nazarda tutilgan barcha huquqiy va ijtimoiy kafolatlarga rioya 

qilish va amalga oshirish uchun ijtimoiy-huquqiy shart-sharoitlarni yaratish;  

― harbiy xizmatchilar va ularning oila aʼzolari duch keladigan ijtimoiy-huquqiy 

muammolarni hal qilish uchun hokimiyat va adliya organlari bilan oʻzaro hamkorlikni tashkil 

etish va amalga oshirish; 

― barcha toifadagi harbiy xizmatchilar, fuqarolik xodimlari va ularning oila aʼzolari 

uchun huquqiy taʼlimni tashkil etish, tezkor ijtimoiy-huquqiy yordam koʻrsatishni amalga 

oshirish;  

― shaxsiy tarkibga tinchlik va urush davridagi qonunlar, askarlarning huquq va 

majburiyatlarini tushuntirish, harbiy ijtimoiy normalar va ularning majburiyatlarini bajarish 

uchun shaxsiy javobgarlik tuygʻusini shakllantirish, ijtimoiy adolat tamoyilini amalga 

oshirishda zarur yordam va huquqiy himoyani taʼminlashdan iborat.  

Qoʻmondonlik, tashkilotchilik, huquq-tartibot va harbiy intizom birligini 

mustahkamlash, ayniqsa, jangovar vazifalarni hal qilish jarayonida ijtimoiy ishchi, harbiy 

xizmatchilar va ularning oilalarini ijtimoiylashtirish, shuningdek, oʻzgaruvchan xizmat 

sharoitlariga moslashish bilan shugʻullanadi. Ijtimoiy ishchi harbiy xizmatchilar va ularning 

oilalari ehtiyojlariga muvofiq ijtimoiy muhitni oʻzgartirishga hissa qoʻshadi, shuningdek, harbiy 

xizmatchi va uning faoliyati ijtimoiy muhiti oʻrtasidagi munosabatlarni, madaniyatini tartibga 

soladi. 

Harbiy ijtimoiy ish, harbiy madaniyat ijtimoiy-iqtisodiy asoslari toʻgʻrisida tushunchaga 

ega boʻlish, amaliy ijtimoiy ishning ilmiy maktablari va nazariy modellari toʻgʻrisida bilish 

imkonini beribgina qolmay, harbiy xizmatchilar va ularning oilalarini ijtimoiy himoyalash tizmi, 

xodimlarining bu faoliyat sohasidagi tasavvurlarini kengaytirish, ijtimoiy ishning harbiy 

amaliyotini kelgusida rivojlanish istiqbollarini aniqlash imkonini ham beradi. Bugungi kunda 

hayotning oʻzi ijtimoiy texnologiyalarni, ijtimoiy ishni tashkil etish va amalga oshirishda 

tushunarli va aniq usullarni ishlab chiqishni talab qilmoqda. Jahon tajribasi shundan dalolat 

beradiki, koʻpgina mamlakatlarda ijtimoiy xodimlar faoliyati, harbiy xizmatchilarni maʼnaviy 

salohiyatini hisobga olmasdan ijtimoiy taraqqiyot dasturlari, davlatning harbiy ijtimoiy siyosati 

amalga oshmaydi.  

Maʼnaviyat esa jamiyat taraqqiyoti, millat kamoloti va shaxs barkamolligini belgilab 

beruvchi asosiy mezonlardan biri hisoblanadi. Chunki maʼnaviyat rivojlangandagina jamiyatda 

iqtisodiy va ijtimoiy-siyosiy barqarorlik vujudga keladi, mamlakat va millat taraqqiy etadi. Bu 

oʻz navbatida shaxsning barkamol rivojlanishi uchun zarur boʻlgan zamin boʻlib xizmat qiladi. 

Bugungi kunda davlatimiz oldida “harbiy xizmatchilarning ong-u tafakkuriga Vatan himoyasi 

sharafli va muqaddas burch ekanini, milliy armiyamiz bilan faxrlanish, davlat xavfsizligini 

himoya qilish uchun masʼuliyat tuygʻusini chuqur singdirish, dunyoda va yon-atrofimizda sodir 

boʻlayotgan globallashuv jarayonlariga nisbatan ularda ongli munosabat, faol hayotiy 

pozitsiyasini shakllantirish, fidoyilik tuygʻularini oshirish” [1, 7] muhim vazifa boʻlib turibdi. 

Chunki bugun jahon maydonida maʼnaviy salohiyat, aql-zakovat musobaqasi, insonlar qalbi va 

ongiga hukmron boʻlish uchun keskin kurashlar avj pallaga kirgan Tabiiyki, hech qaysi davlat, 

hech qaysi jamiyat bu jarayondan chetda emas. Hozirgi paytda xalqaro hayot, kishilik 

taraqqiyoti shunday bosqichga chiqdiki, endi unda harbiy qudrat emas, balki intellektual 

salohiyat, aql-idrok, fikr hal qiluvchi ahamiyat kasb etmoqda. Bu esa, aqliy qudratning jismoniy 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/1 (3)-2023 

 

647 

kuchdan ustunlikka erishganidan, endi muammo va ziddiyatlarga qarshi qurol-yarogʻ bilan 

emas, balki fikrga qarshi fikr, gʻoyaga qarshi gʻoya bilan kurashishga, eng asosiysi, milliy 

maʼnaviyatni asrab qolishga eʼtiborni kuchaytirish lozimligidan dalolatdir. Mana shunday 

tahlikali davrda harbiy xizmatchilarning hushyorligini oshirish, ularda mustahkam iroda, 

hayotiy va professional koʻnikmalarni, ichki va tashqi tahdidlarga qarshi immunitetni 

mustahkamlash, buning uchun esa, qoʻshinlarda sogʻlom maʼnaviy-axloqiy muhitni qaror 

toptirish, tarbiyaviy va taʼlimiy ishlar samaradorligini va taʼsirchanligini oshirish har 

qachongidan ham muhimdir. Oʻzbekiston Respublikasi Qurolli Kuchlari tizimida maʼnaviy-

maʼrifiy ishlar samaradorligini oshirish Konsepsiyasining asosiy maqsadlaridan biri sifatida 

“harbiy xizmatchilarga ezgulik va rahmdillik anʼanalarini singdirish, insonparvarlik va mehr-

oqibat munosabatlarini shakllantirish hamda ularni milliy madaniyatimiz va qadriyatlarimizga 

hurmat va ehtirom, fidoyilik va sadoqat, halollik va poklik, sogʻlom turmush tarzi asosida 

tarbiyalash; harbiy xizmatchilarning estetik tarbiyasini kuchaytirish, ularning madaniyat va 

sanʼatning turli sohalariga boʻlgan qiziqishlarini oshirish”ni [1, 9] koʻrsatib oʻtilishi ham 

fikrimizning yaqqol dalilidir. Yuqoridagi fikrlar, bugungi kunda harbiy xizmatchilarga ijtimoiy 

xizmat koʻrsatishni yuksak darajaga olib chiqish, shuningdek, Qurolli Kuchlarimizdagi ijtimoiy 

ishni, madaniyatini, harbiy anʼanalarini oʻrganish va tahlil qilishning vaqti kelganligidan 

dalolatdir.  

Таhlil va natijalar. Harbiy anʼanalar – bu mustahkam ijtimoiy munosabatlar 

koʻrinishida, oʻziga xos shakllar bilan askarlarning axloqiy qoidalari va meʼyorlari, ularni 

maʼnaviy qadriyatlari, axloqiy tarbiyalari va urf-odatlari, oʻquv, urush masalalarini avloddan 

avlodga yetkazib berilishidir [2, 107]. Harbiy anʼanalarda ham har bir avlod oʻzidan oldin 

boʻlgan harbiy mehnat va jamoat faoliyati jarayonida anʼanalarga xos muayyan harbiy-axloqiy 

xislatlarni oʻzlashtiradi. Oʻz navbatida harbiy anʼanalarning ahamiyati harbiy madaniyat 

vazifalari orqali aniqlanadi, chunki askarlar harbiy jamoa faoliyatida tarbiyalanadilar.  

Davlatimizning harbiy madaniyati tarkibida shunday jangovar va mehnat anʼanalari 

ham borki, ular jamoatchilik va madaniy munosabatlarni rivojlantirishga, yosh avlodni bu 

shonli anʼanalarga sadoqat ruhida tarbiyalashga imkon yaratadi. Shuni alohida aytish 

mumkinki, harbiy anʼanalar oʻzgaruvchan boʻlib, ular hech qachon abadiy boʻlmaydi. Ular 

maʼlum bir tarixiy sharoitlarda vujudga kelib, rivojlanib boradi. Bu sharoitlarni oʻzgarishi yoki 

yoʻqolishi oʻz navbatida anʼanalarni ham oʻzgarishiga yoki yoʻqolib ketishiga olib keladi. Bunday 

vaziyatda ular oʻrniga boshqa, baʼzan mazmun jihatdan umuman qarama-qarshi boʻlgan 

anʼanalar kelishi mumkin.  

Harbiy anʼanalarning shakllanishi turli davlatlarda har xil kechishi mumkin. Bu har bir 

davlatning boshqalardan farqli oʻlaroq, faqat oʻziga xos boʻlgan tarixiy rivojlanish yoʻliga, oʻz 

urf-odatlari va turmush tarziga ega ekanligi bilan belgilanadi. Biroq harbiy anʼanalarning 

xususiyati va ularning yoʻnalishi har doim ijtimoiy-siyosiy tuzumga bogʻliq bo‘ladi.Tarixga 

nazar soladigan boʻlsak, mamlakatimizning butun tarixi oʻzbek xalqini oʻz ozodligi va 

mustaqilligi uchun kurashlardan iborat boʻlib, xalqimizning yetuk, maʼrifatparvar ziyolilari, asl 

vatanparvar oʻgʻlonlari hamisha mustaqillik uchun, xalqimizning asriy orzularini roʻyobga 

chiqarish uchun kurashib kelganligi natijasida, ogʻir mehnat ichida, urush maydonlarida yuz 

yillar davomida Qurolli Kuchlar tarkibida harbiy anʼanalar paydo boʻlganligining guvohi 

boʻlamiz[2, 34]. Yozuvchi A.Platonov yozganidek, “Oʻz zobitini sevmagan askar – yetim, yetim 

esa – yomon askar. Zobit oʻzining haqiqiy insoniy va harbiy sifatlari bilan askarlarni 

muhabbatiga loyiq boʻlishi kerak”[3, 87]. Harbiy urf-odat va anʼanalardan tarbiya jarayonida 

keng foydalanish mumkin. Chunki, urf-odat va anʼanalar orqali yetkaziladigan axborot doimo 

hayajonga soladigan va taassurot hosil qiladigan shaklga ega boʻladi, bu esa undan barcha 

bahramand boʻlishini taʼminlaydi, Vatanga boʻlgan muhabbatni va xizmatga boʻlgan ixlosni 

oshirish imkonini beradi.  

Xulosa. Demak, harbiy urf-odat va marosimlar zamirida insonni shakllantirish jarayoni, 

milliy mentalitetga ega, hayotini oʻziga xos tarzda tashkil etuvchi muayyan toifadagi shaxsni 

kamol toptirish maqsadi yotadi. Oʻzbekiston ijtimoiy madaniyatida harbiy madaniyatning asosi 

boʻlgan anʼanalar harbiy nuqtai nazardan juda muhim oʻrin egallaydi. Harbiy madaniyatning 

mamlakat va millat mustaqilligida ham oʻrni beqiyos boʻlib, harbiy madaniyat jamiyat va 

mamlakatdagi har bir fuqaroning milliy hayot tarzi, davlatning qurolli himoyasini 

tashkillashtirishdagi oʻrnini kuchaytiradi. Harbiy madaniyat barcha davlat organlarining, 

jamoat tashkilotlarining, ommaviy maʼlumot markazlarining ishiga katta yordam beradi. 

Harbiylarning va xalqni vatanparvarlik ruhida tarbiyalaydi. Oʻzbekiston Yoshlar Ittifoqining 

asosiy vazifalari: barkamol, mustaqil fikrlaydigan, oʻzining hayotiy pozitsiyasi va qatʼiy 

eʼtiqodiga ega, mamlakatni isloh qilish, yangilash jarayonlarida hal qiluvchi kuch va tayanch 

boʻlishga qodir yoshlarni shakllantirish, ularning siyosiy madaniyati, huquqiy savodxonligi 

yuksaltirish, shuningdek, yoshlarni, xususan, uyushmagan yoshlarni maʼnaviy-axloqiy jihatdan 

va harbiy vatanparvarlik ruhida tarbiyalash, ularda tarixiy xotira, milliy gʻurur va oʻzlikni 

anglash, milliy va umuminsoniy qadriyatlarga hurmat tuygʻularini shakllantirish [5, 6] 

ekanligini koʻrsatib oʻtadigan boʻlsak, bugungi kunda jamiyatning harbiy madaniyatini 

oʻrganish, yoshlarni maʼnaviy-axloqiy jihatdan tarbiyalashga, milliy gʻurur va oʻzlikni anglash, 

milliy va umuminsoniy qadriyatlarga hurmat tuygʻularini yanada rivojlantirishga katta yordam 

beradi. 

